UPM terima akreditasi AACSB

KUALA LUMPUR 14 Okt. - Putra
Business School (PBS) serta Fa-
kulti Ekonomi dan Pengurusan
~ Universiti Putra Malaysia (UPM)
‘mencipta sejarah sebagai insti-
tusi pengajian tinggi (IPT) per-
tama menerima akreditasi Asso-
ciation to Advance Collegiate
Schools of Business (AACSB) di
negara ini.

Menteri Pengajian Tinggi, Da-
tuk Seri Mohamed Khaled Nor-
din berkata, setakat ini, hanya
enam IPT di Asia Tenggara ter-
masuk UPM yang menerima
pengiktirafan itu.

“Akreditasi ini.» meletakkan
UPM sebaris dengan universi-
ti-universiti ternama di dunia.

“Kita berharap kesemua ins-
titusi pengajian tinggi awam (IP-
TA) tempatan akan mengikut je-
jak langkah UPM ini,” -katanya
kepada pemberita selepas majlis
penyampaian sijil AACSB kepada
PBS dan Fakulti Ekonomi dan
Perniagaan UPM di sini malam
ini.
Yang turut hadir, Naib Canselor
UPM, Prof. Datuk Ir. Radin Umar
Radin Suhadi, Presiden PBS, Prof.
Dr. Arfah Salleh dan Presiden AA-

CSB, John J. Fernandez.

Antara IPT ternama di dunia
yang telah menerima akreditasi
AACSB adalah London Business
School, Universiti Warwick, Uni-
versiti Harvard, Universiti Yale
dan Universiti Toronto.

Tambah Mohamed Khaled,
akreditasi AACSB itu merupakan
langkah membawa UPM ke arah
kecemerlangan.

“Saya difahamkan setiap uni-
versiti yang ingin memohon
akreditasi AACSB perlu menja-
lani proses audit yang ketat,”
ujarnya.



